
Zerga-arloko Zirkularra

Faktura elektronikoa eta Fakturazio
Sistema Informatikoa

2026ko urria

Joan den urriaren 5ean fakturazio elektronikorako irtenbide publikoa arautzen
duen HAC/1028/2026 Agindua argitaratu zen, enpresaburu eta profesionalen
arteko nahitaezko fakturazio elektronikoaren sistema garatu eta fakturatzeko
obligazioak arautzen dituen Araudia aldatzen duen martxoaren 25eko 238/2026
Errege Dekretuaren azken xedapenetako hirugarrenak agindutakoa betez.

Aurreko zirkularretan aurreratu bezala, irailaren 28ko 18/2022 Legearen (Sortu
eta Hazi Legea) helburuetako bat merkataritza-eragiketetako berankortasuna
murriztea da. Helburu hori lortzeko, ezinbestekoa da benetako ordainketa-epeei
buruzko informazio fidagarria izatea, epe horiek laburtzea sustatuko duten
neurriak diseinatu ahal izateko.

Ildo horretan, hainbat neurri hartu dira, besteak beste, enpresaburu eta
profesional guztiek euren arteko merkataritza-eragiketetan (B2B) faktura
elektronikoak jaulki, bidali eta jaso behar izatea ezarri da.

Nori eragiten dio?

Betebehar honek enpresaburu edo profesionalen arteko eragiketetan (B2B)
Jjaulkitako fakturei eragiten die, baldin eta hartzaileak haren jarduera ekonomi-
koaren egoitza, establezimendu iraunkorra, helbidea edo ohiko bizilekua Espai-
nian badu.

Euskal Autonomia Erkidegoko lurralde historikoetako eta Nafarroako Foru Ko-
munitateko enpresaburu eta profesionalei ere aplikatzen zaie, betiere Ekono-
mia-ltunak zein Hitzarmen Ekonomikoak ezarritako berezitasunak kontuan
hartuta.

Zertan datza?

Enpresaburu eta profesionalek fakturak formatu elektronikoan jaulki, bidali
eta jaso beharko dituzte.

Horretarako, hiru aukera izango dituzte: (i) plataforma pribatuak erabiltzea; (ii)
doako irtenbide publikoa erabiltzea; edo (iii) bi sistemak uztartzea.

Nolanahi ere, fakturak egiteko erabiltzen den sistema edozein dela ere,
irtenbide publikoak faktura guztien informazioa bilduko du, plataforma
pribatuek igortzen duten faktura bakoitzaren kopia zehatza bidali beharko
baitiote. Fakturak baztertuak izan diren eta benetan ordaindu diren ere jasoko
du. Horrela, informazio guztia leku berean egongo da eskuragarri.

Irtenbide publikoak erabilgarri egon beharko du, gutxienez, betebeharra
aplikatzen hasi baino bi hilabete lehenago (ikus hurrengo atala).

Faktura bakoitza kode bakar baten bidez identifikatuko da, eta kode hori
Jjaulkitzailearen IFZarekin, fakturaren serie eta zenbakiarekin eta igortze-
datarekin osatuko da.

Noiztik izango da nahitaezkoa?

Fakturazio elektronikoa indarrean sartzeko, ministerio-agindu bat onartzea
beharrezkoa zen. Bada, 2026ko urriaren 5ean HAC/1028/2026 Agindua Esta-
tuko Aldizkari Ofizialean (BOE) argitaratu eta urriaren 6an indarrean sartu on-
doren, epeak zenbatzen hasiak dira:

v/ 2027ko urriaren 6a: aurreko urtean 8 milioi eurotik gorako eragiketa-bo-
lumena izan duten enpresaburu eta profesionalentzat. Egun horretatik
aurrera, fakturen egoeraren berri ere eman beharko dute (hau da, fakturak
onartu edo baztertu diren eta guztiz ordaindu diren jakinarazi beharko
dute).

v/ 2028ko urriaren 6a: gainerako enpresaburu eta profesionalentzat. Egun
horretatik aurrera, gehienez 8 milioi euroko eragiketa-bolumena duten per-
tsona juridikoek ere fakturen egoerari buruzko informazioa eman beharko
dute (onarpena edo errefusa eta ordainketa).

v' 2029ko urriaren 6a: gehienez 8 milioi euroko eragiketa-bolumena duten
pertsona fisikoek eta errentak esleitzeko araubidean dauden entitateek
ere fakturen egoeraren berri emateko betebeharra izango dute. Ordura
arte, informazio hori ematea borondatezkoa izango da.

Bestalde, fakturazio elektronikoa aplikatzen hasten denetik 12 hilabetez, 8 mi-
lioi eurotik gorako eragiketa-bolumena duten enpresaburu eta profesionalek,
faktura elektronikoarekin batera, PDF formatuko kopia bat ere bidali beharko
dute, faktura behar bezala irakur daitekeela bermatzeko. Salbuespen gisa, har-
tzaileak faktura formatu elektronikoan bakarrik jasotzea espresuki onartzen
badu, ez da PDF kopiarik bidali beharrik izango.

Zein betebehar ditu hartzaileak?

Aurreko atalean adierazitako datetatik aurrera, fakturaren hartzaileak haren
egoeraren berri eman beharko dio jaulkitzaileari; besteak beste, faktura
onartu edo errefusatu duen eta noiz ordaindu duen jakinarazi beharko dio. In-
formazio hori, oro har, gehienez lau eguneko epean bidali beharko da, larunba-
tak, igandeak eta Estatuko jaiegunak kanpo utzita.

Era berean, irtenbide publikoarijakinarazi beharko zaio faktura errefusatu den
edo, hala badagokio, zein egunetan ordaindu den. Ordainketaren berri ema-
tean, ordaintzeko epearen mugaeguna ere adierazi beharko da.

Faktura errefusatzen ez bada eta faktura zuzentzailerik egiten ez bada, onar-
tutzat joko da.

Fakturazio-sistema informatikoak (SIF) eta VERI*FACTU

Sarritan, fakturazio elektronikoaren betebeharra Fakturazio Sistema
Informatikoarekin (SIF) nahasten da. SIFen araudiak fakturazio-programen
bidez  sortutako fakturazio-erregistroen osotasuna, kontserbazioa,
irisgarritasuna, irakurgarritasuna, trazabilitatea eta aldaezintasuna
bermatzea eskatzen du, besteak beste.

SIFen araudiak bi modalitate aurreikusten ditu: VERI"FACTU modalitatean,
fakturazio-erregistroak elektronikoki eta berehala bidaltzen zaizkio AEATri;
NO VERI"FACTU modalitatean, aldiz, ez da etengabeko bidalketa hori egiten,
baina, besteak beste, erregistroak elektronikoki sinatu eta gertaeren
erregistro bat eraman behar da.

SIFen araudia ez zaie aplikatzen zerga-egoitza Euskal Autonomia Erkidegoko
lurralde historikoetan edo Nafarroako Foru Komunitatean duten zergadunei.
Euskal Autonomia Erkidegoan, fakturazioa kontrolatzeko sistema propioak
daude: TicketBAIl Araban eta Gipuzkoan, eta BATUZ Bizkaian (TicketBAl barne
hartzen duena). Nafarroan, berriz, NaTicket proiektua garatzen ari dira.

SIFen araudiaren aplikazio-eremuan dauden zergadunentzat, betebehar hau
berrikuntza garrantzitsua da, fakturazio-prozesuak berrikustea eta, hala
badagokio, erabilitako softwarea egokitzea eskatzen baitu.

Betebehar hau aipatzen dugu Ogasun Ministerioak, 2026ko urriaren 5ean
argitaratutako informazio-ohar batean, SIFen arloko betebeharrak 2028ko
urrira arte atzeratzeko asmoa iragarri duelako.

Atzerapen hori gauzatzen bada, SlFen betebeharrak fakturazio
elektronikoarekin batera hasiko lirateke aplikatzen; hau da, gehienez 8 milioi
euroko eragiketa-bolumena duten enpresaburu eta profesionalentzat
fakturazio elektronikoa nahitaezko bihurtzen den egun berean.

Dena den, zirkular hau argitaratzen den egunean, atzerapen hori aurreikuspen
bat baino ez da, eta arau-aldaketa baten bidez onartu beharko da. Bitartean,

orain arteko epeek indarrean jarraitzen dute: 2027ko urtarrilaren 1a,
Sozietateen gaineko Zergaren zergadunentzat, eta 2027ko uztailaren 1a,
gainerako zergadunentzat.

SIFei buruzko xehetasun gehiago nahiizanez gero, 2025eko urrian argitaratu
genuen zirkularra kontsulta dezakezue.

* ok ok Kk Kk Kk ok

Zirkular hau informazio-izaerakoa besterik ez da, eta, horrenbestez, ez du
aholkularitza juridikorik eskaintzen, izaera orokorreko informazioa baino ez baitu
jasotzen. Hori horrela izanik, dokumentu honen edukia kontuan hartuta, bertan
jasotako edozein gairen inguruan argibiderik beharko bazenute, mesedez, jar
zaitezte gurekin harremanetan, zuen kasu zehatza kontuan hartu eta behar bezala
aholkatu ahal izateko.

Besterik gabe, eta zirkular hau zuen interesekoa izango delakoan, adeitasunez agur-
tzen zaituztegu.

